
საქართველოს პარლამენტის წევრს
ბატონ რომან გოცირიძეს

ბატონო რომან,

თქვენი 2020 წლის 6 მარტის №2912/3-24-20 წერილის პასუხად, რომელიც ეხება ჩინეთის სახალხო რესპუბლიკის მხარდაჭერით ფსიქიკური ჯანმრთელობის ცენტრების მშენებლობასთან დაკავშირებით საგრანტო პროექტის განხორციელების საკითხს, მოგახსენებთ, რომ 2020 წლის თებერვლამდე საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსა და ჩინეთის სახალხო რესპუბლიკას შორის მიმდინარეობს აქტიური კონსულტაციები „საქართველოში ფსიქიკური ჯანმრთელობის ცენტრების მხარდაჭერის პროექტის განხორციელების თაობაზე“ შეთანხმების პროექტზე, რომელშიც დეტალურადაა გაწერილი მხარეთა ვალდებულებები ქ. თელავსა და ქ. სენაკში ფსიქიკური ჯანმრთელობის ცენტრების მშენებლობასთან დაკავშირებით. 

პროექტის განხორციელების შეთანხმება ეფუძნება 2018 წლის 1 ნოემბერს „საქართველოს მთავრობასა და ჩინეთის სახალხო რესპუბლიკის მთავრობას შორის საქართველოში ფსიქიკური ჯანმრთელობის რეფორმის მხარდაჭერის მიზნით ფსიქიატრიული დაწესებულებების ინფრასტრუქტურის გაუმჯობესების პროექტის განხორციელების შესახებ“ წერილების გაცვლის გზით გაფორმებულ შეთანხმებას, რომლის რატიფიცირება განხორციელდა 2018 წლის 5 სექტემბერს.

ჩინეთის სახალხო რესპუბლიკის მთავრობა საგრანტო დახმარების ფარგლებში (94.11 მილიონ ჩინურ იუანი) უზრუნველყოფს ორი ფსიქიკური ჯანმრთელობის ცენტრის მშენებლობას, ერთს თელავში, ხოლო მეორეს - სენაკში. თითოეული კლინიკის სამშენებლო ფართობი შეადგენს დაახლოებით 2230 კვ.მ-ს და მოიცავს ამბულატორიულ განყოფილებას, კრიზისული ინტერვენციის განყოფილებას, ფსიქოლოგიური რეაბილიტაციის მომსახურების განყოფილებას, სტაციონარულ განყოფილებას 30 საწოლზე, საოფისე და აპარატურის ოთახებს, რომლებიც აღჭურვილი იქნება სათანადო დამხმარე მოწყობილობებითა და აპარატურით.

საგრანტო დახმარების ფარგლებში გათვალისწინებული სამუშაოები ანაზღაურდება 2011 წლის 19 დეკემბერს, 2014 წლის 18 დეკემბერს და 2016 წლის 3 ივნისს ჩინეთის სახალხო რესპუბლიკის მთავრობასა და საქართველოს მთავრობას შორის ხელმოწერილი „ეკონომიკური და ტექნიკური თანამშრომლობის შეთანხმებების“ თანახმად გამოყოფილი გრანტის ფარგლებში.

იმის გათვალისწინებით, რომ პროექტის განხორციელების შეთანხმებაში ასახული ვალდებულებები განეკუთვნება სხვადასხვა სამინისტროსა და შესაბამისი მუნიციპალიტეტების კომპეტენციას, საქართველოს მთავრობის 2020 წლის 5 მარტის №446 განკარგულების თანახმად, „ჩინეთის სახალხო რესპუბლიკის მთავრობასა და საქართველოს მთავრობას შორის 2014 წლის 18 დეკემბერს და 2016 წლის 3 ივნისს გაფორმებული ეკონომიკური და ტექნიკური თანამშრომლობის შესახებ შეთანხმების ფარგლებში 90 მილიონი ჟენმინბი იუანის ოდენობის უსასყიდლო დახმარების მიმღები ორგანოს განსაზღვრის და გამოყენების თაობაზე“ საქართველოს მთავრობის 2016 წლის 28 ივლისის №1551 განკარგულებაში ცვლილების შეტანის შესახებ, შეიქმნა უწყებათაშორისო საკოორდინაციო ჯგუფი.

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ინდივიდუალური-სამართლებრივი აქტით უწყებათაშორისო საკოორდინაციო ჯგუფის შემადგენლობის დამტკიცებისა და შემგომი სამუშაო შეხვედრების გამართვის მიზნით, კანდიდატურების (მინისტრის მოადგილეები/შესაბამისი მუნიციპალიტეტების თანამდებობის პირები) მოთხოვნის თაობაზე 2020 წლის 11 მარტს წერილი (№01/3091) დაეგზავნათ შესაბამის უწყებებს. 

[bookmark: _GoBack]ფსიქიკური ჯანმრთელობის ინფრასტრუქტურის გაუმჯობესება საქართველოს მთავრობის ერთ-ერთ მთავარ პრიორიტეტს წარმოადგენს. შესაბამისად, არსებული ეპიდემიოლოგიური სიტუაციის გაუმჯობესების შემდგომ, საქართველოს ოკუპირებული ტერიტორიებიდან დევნილთა შრომის, ჯანმრთელობისა და სოციალური დაცვის სამინისტრო განაახლებს აქტიურ კონსულტაციებს ჩინეთის მხარესთან „საქართველოში ფსიქიკური ჯანმრთელობის ცენტრების მხარდაჭერის პროექტის განხორციელების თაობაზე“ შეთანხმების პროექტის ხელმოწერისა და მშენებლობის დაწყების მიზნით.

პატივისცემით,

























ამ ეტაპზე, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 11 მარტის №01/3091 წერილით მოთხოვნილია 


საგრანტო პროექტთან დაკავშირებით მხარეთა შორის აქტიური მოლაპარაკებები განახლდა 2018 წლიდან. პროექტის დეტალების დაზუსტების მიზნით, 2019 წლის 3-27 ივნისის პერიოდში საქართველოში იმყოფებოდა ჩინეთის სახალხო რესპუბლიკის ურბანული მშენებლობისა და დიზაინის ინსტიტუტის დელეგაცია. ვიზიტის ფარგლებში, ორმხრივი შეხვედრები გაიმართა როგორც სამინისტროს შესაბამის წარმომადგენლებთან, ისე სხვადასხვა სამთავრობო უწყებასთან, კერძოდ: სსიპ შემოსავლების სამსახური, სსიპ მუნიციპალური განვითარების ფონდი, სსიპ გარემოს ეროვნული სააგენტო, სსიპ საგანგებო სიტუაციების მართვის სამსახური, სენაკისა და თელავის მუნიციპალიტეტები, „სილქნეტი“, „სოკარ ჯორჯია გაზი“, „ენერგო პრო ჯორჯია“, გეოლოგიური კომპანია, შპს საქართველოს გაერთიანებული წყალმომარაგების კომპანია.
დანართის სახით წარმოგიდგენთ „საქართველოში ფსიქიკური ჯანმრთელობის ცენტრების მხარდაჭერის პროექტის განხორციელების თაობაზე“ შეთანხმების პროექტს ქართულ და ინგლისურ ენებზე, რომელიც მუხლობრივად იქნა განხილული სამინისტროს შესაბამისი სამსახურების (ჯანდაცვა, იურიდიული, შესყიდვები, ადმინისტრაცია, ეკონომიკური) მიერ და შეთანხმდა ჩინეთის მხარესთან.
შეთანხმების პროექტის ხელმოწერამდე და ჩინეთის მხარისთვის პროექტის მოწოდების თაობაზე წერილობითი დაკვნის გაგზავნამდე, აუცილებლობას წარმოადგენს, განისაზღვროს და შეთანხმების ტექსტში მიეთითოს პროექტის მენეჯერი/საკონტაქტო პირი, რომელიც პასუხისმგებელი იქნება შეთანხმებით გათვალისწინებული პირობების/ვადების დაცვით, უზრუნველყოს ქართული მხარის ვალდებულებების (მშენებლობასთან დაკავშირებული სამუშაოების დაგეგმვა, განხორციელება, მონიტორინგი და სხვ.) შესრულება.
გთხოვთ, თქვენს გადაწყვეტილებას აღნიშნულ საკითხთან დაკავშირებით.
პატივისცემით,

